
( १७८ )



दर्पण मत्तो धृतराष्ट्रस्य पुत्रः ।

अवैक्षत प्रातिकामीं सभाया-

मुवाच चैनं परमार्यमध्ये ॥ १३ ॥




दुर्योधन उवाच-



त्वं प्रातिकामिन्द्रौपदीमानयस्व

न ते भयं विद्यते पाण्डवेभ्यः ।

क्षत्ता ह्ययं विवदत्येव भीतो

न चास्माकं वृद्धिकामः सदैव ॥ १४ ॥




वैशम्पायन उवाच-



एवमुक्तः प्रातिकामी स सूतः

प्रायाच्छीघ्रं राजवचो निशम्य ।

प्रविश्य च श्वेव हि सिंहगोष्ठं

समासदन्महिषीं पाण्डवानाम् ॥ १५ ॥




प्रातिकाम्युवाच-



युधिष्ठिरो द्यतमदेन मत्तो

दुर्योधनो द्रौपदि त्वामजैषीत् ।

सा त्वं प्रपद्यस्व धृतराष्ट्रस्य वेश्म

नयामि त्वां कर्मणे याज्ञसेनि ॥ १६ ॥




द्रौपद्युवाच-



कथं त्वेवं वदसि प्रातिकामि-

न्को हि दीव्येद्भार्यया राजपुत्रः ।

मूढो राजा द्यूतमदेन मत्तो

ह्यभून्नान्यत्कैतवमस्य किंचित् ॥ १७ ॥




प्रातिकाम्युवाच-



यदा नाभूत्कैतवमन्यदस्य

तदाऽदेवीत्पाण्डवोऽजातशत्रुः ।

